
				இப்பக்கம் மெய்ப்பு பார்க்கப்படவில்லை
படிப்பு 65

கும் சொற்களே மட்டிலும் தனித்தனியாகக் கொண்ட மின்னட்டைகள் ஆகியவற்றைக்கொண்டு விளையாட்டு முறைகளில் இணேக்கச் செய்து படிக்கும் திறமையை வளர்க்கலாம். நல்ல படிப்புத் தாள்கள் வசதியுள்ள இடங்களில் இம் முறையை மிகவும் வெற்றிகரமாகக் கையாளலாம்.

இம் முறையினுல் பல நிறைகள் உண்டாகின்றன. நாம் பேசும்பொழுது தனி எழுத்துக்களாகப் பேசுவதில்லை; சொற்களாகவே பேசுகின்ருேம், ஆதிமனிதன், முழுச் சொற்களைப் பயன்படுத்தியே தான் கருதிய பொருள்களே வெளியிட்டான். குழந்தைகளும் பேசத் தொடங்கும்பொழுது முழுச் சொற்களாகவே பேசுகின்றனர். ஆகவே, முழுச் சொற்களைக் கற்பித்தல் இயற்கையானதும் உள. வியல் முறைக்கு ஏற்றதுமாகும். ஒரு பொருளே அதன் ஒவியத்தைக் கொண்டு எவ்வாறு அறிகின்ருேமோ அதுபோல அவ்வோவியத்தை அதன் சொல்லோவியமாகிய எழுத்துக்களாலான சொல்லைக்கொண்டு அறியமுடிகின்றது. முழுச் சொற்களைக் கற்றபின்னர் அவற்றிலுள்ள எழுத்துக்களைக் குழந்தைகள் எளிதில் கற்கின்றனர். சொற்களின் வடிவத்தையும் கருத்தையும் உச்சரிப்பையும் தெளிவாக அறிந்து கொள்வதற்கு இம் முறை துணைபுரிகின்றது. சொற்களின் கருத்தை அறிந்து படிப்பதால், குருட்டுப் பாடமின்றிப் படிப்பதற்கும், படிப்பில் உற்சாகம் ஏற்படுவதற்கும் இடம் உண்டு. குழந்தைகள் பள்ளிக்கு வரும்பொழுது ஐந்து வயதிற்குள் பல சொற்களே அறிந்தவர்களாகவும் பல கருத்துக்களேத் தெரிந்தவர்களாகவும், சில சொற்ருெடர்களை அமைக்கும் ஆற்றல் வாய்ந்தவர்களாகவும் விளங்குகின்றனர். இம் முறையில் அவர்களுக்கு அறிமுகமான சொற்களே மேலே விவரித்தவாறு கற்பித்து, பிறகு எழுத்துக்களைக் கற்பித்தால் படிப்பு எளிதாகப் போகும். இதல்ை தெரிந்தவற்றிலிருந்து தெரியாதவற்றிற்குப் போதல், முழுதிலிருந்து பகுதிக்குப் போதல் என்ற உளவியல் கொள்கைகளையும் செயற்படுத்த முடிகின்றது.

				 இப்பக்கம் கடைசியாக 10 பெப்பிரவரி 2018, 12:48 மணிக்குத் தொகுக்கப்பட்டது.

